
Visoki  predstavnik  smijenio
direktora  Obavještajno-
sigurnosne službe Federacije
Visoki predstavnik Paddy Ashdown je u ponedjeljak smijenio
Munira Alibabića sa položaja direktora Federalne obavještajno-
sigurnosne službe (FOSS). Ova odluka je dio postupka uvođenja
standarda odgovornosti i profesionalnosti koji se očekuju od
obavještajnih  službi  u  drugim  evropskim  demokratskim
sistemima.

Gospodin  Alibabić  je  dobro  služio  svojoj  zemlji  tijesno
sarađujući sa drugim međunarodnim antiterorističkim agencijama
i  sa  Međunarodnim  sudom  u  Hagu,  kao  i  u  borbi  protiv
organiziranog kriminala i korupcije. Međutim, neki dokumenti i
informacije iz FOSS-a su dospjele u javnost i upotrijebljene
su u stranačko političke svrhe na svim stranama.  Time je
podriven integritet, ugled i profesionalnost Službe, kao i
njena sposobnost za obavljanje zadataka.

Gospodin Alibabić, kao rukovodilac Službe, mora uzeti krajnju
odgovornost za to.

Odluka  visokog  predstavnika  predstavlja  prvi  korak  ka
podizanju standarda u ovoj Službi. To nije uvod u promjenu
kompletne strukture viših dužnosnika FOSS-a, kako priželjkuju
neke  političke  stranke.  Naprotiv,  obavještajne  službe  se
moraju depolitizirati.

”Uradiću sve da spriječim svaki pokušaj da se očisti FOSS,
svaki pokušaj bilo koje političke stranke da preuzme kontrolu
u ovoj organizaciji, kao i svaki pokušaj da se FOSS odvrati od
njegovih  osnovnih  zadataka,  borbe  protiv  terorizma,
organiziranog  kriminala  i  korupcije  i  privođenja  ratnih
zločinaca pred lice pravde,” rekao je visoki predstavnik. “BiH
je potrebna moderna, odgovorna obavještajna služba koja radi u

interesu države i njenih građana. Već dugo je imala problem
obavještajnih službi koje su zloupotrebljavane za političke i
nacionalne ciljeve.


